
 

U skladu s Pravilnikom o načinu i postupku dodjele u najam stambenih jedinica u 

objektima u naselju Vitkovići u općini Goražde stavljenih u funkciju u okviru pilot 
programa „Socijalno stanovanje u BiH“, br. 08-36-52-54/10 od 20. 10. 2010. godine 

Catholic Relief Services u BiH (CRS) raspisuje 

 

JAVNI POZIV 
za podnošenje zahtjeva-prijava za dodjelu u najam stambenih jedinica u objektima u naselju Vitkovići u 

općini Goražde stavljenih u funkciju u okviru pilot programa „Socijalno stanovanje u BiH“ 

 

Ovim putem pozivamo 1.) i 2.) raseljene osobe i povratnike s adresom prebivališta u Goraždu na dan 30. aprila 

1991. godine, a koje borave u kolektivnim centrima i alternativnim smještajima u Bosansko-podrinjskom 
kantonu Goražde i drugim područjima u BiH, i 3.) pojedince i porodice koje pripadaju ranjivim kategorijama 

stanovništva kojima je uslijed posebnih okolnosti potrebna socijalna zaštita i čija imovina u mjestima porijekla 

nije obnovljena, a koje se ne mogu vratiti u prijeratna mjesta prebivališta zbog humanih uslova po osnovu zaštite 
ljudskih prava ili su klijenti Centra za socijalni rad u Goraždu. 

 

BROJ I STRUKTURA STAMBENIH JEDINICA KOJE SE DODJELJUJU U NAJAM 

 
1. Predmet dodjele u najam je 20 stambenih jedinica stavljenih u funkciju u naselju Vitkovići u općini Goražde 

u okviru pilot programa „Socijalno stanovanje u BiH“ i to: 

R. br. Oznaka zgrade Adresa stambene jedinice 

Površina prema izvedbenoj 

projektnoj dokumentaciji m² 

1. F2 M.B.Baje 7/7 58,54 

2. F2 M.B.Baje 7/8 29,98 

3. A3 M.B. Baje 22/6   48,53 

4. A3 M.B.Baje 22/5 48,53 

5. P/v I Drinska brigada 17/11 72,09 

6. P/v I Drinska brigada 17/14 67,09 

7. P/v I Drinska brigada 15/11 43,13 

8. A7 M.B.Baje 26/6 48,53 

9. B2 M.B. Baje 23/11  53,38 

10. B6 M.B.Baje 11/9 53,07 

11. B6 M.B.Baje 11/10 44,39 

12. B6 M.B.Baje 11/11 53,07 

13. D4 M.B.Baje 2/6 51,4 

14. D3 M.B.Baje 14/5 51,42 

15. A6 I Drinska 12/6 48,71 

16. C2 M.B.Baje 18/6 52,37 

17. A1 M.B.Baje 24/6 48,55 

18. C4 M.B.Baje 8/6 52,37 

19. ING M. Dučića 1/6 67,31 

20. C1 M.B.Baje 30/6 52,13 

 

 



2. Broj stanova u prvoj dodjeli koji se dodjeljuju najmoprimcima iz gornjeg stava pod 3) ne može biti veći od 6 

(šest) stanova, dok broj stanova za najmoprimce pod 1) i 2)  jest 14 (četrnaest) stanova. 

 
3. Stambene jedinice koje su predmet najma mogu se dodijeliti jednoj osobi ili jednoj porodici/zajedničkom 

kućanstvu (u daljem tekstu: korisnici) s određenim brojem članova i to: 

a)  Stanovi površine od 30-43m
2 
– jednoj osobi ili porodici/zajedničkom kućanstvu od najviše 3 člana 

b)  Stanovi  površine od 46-55m
2
 – porodici/zajedničkom kućanstvu od 4 do 5 članova  

c)  Stanovi površine od 66-73 m
3
  – porodici/zajedničkom kućanstvu sa 5 i više članova    

 

4. Pod izuzetnim slučajevima iz prethodne točke smatrat će se okolnosti kada su na raspolaganju slobodni 
manji stanovi za koje nije konkurirao dovoljan broj korisnika, a u postupku dodjele korisnik nije mogao 

dobiti stan na koji je konkurirao zbog nedovoljnog broja raspoloživih stanova određene strukture. 

 
5. Ukoliko korisnik podnosi prijavu kao nositelj zajedničkog kućanstva, obavezno prilaže ovjerenu kućnu listu 

na kojoj su i drugi članovi zajedničkog kućanstva. 

 

VRIJEME TRAJANJA ZAKUPA I CIJENA ZAKUPA 

 

6. Postupak dodjele i korištenje stanova u najam je definiran Pravilnikom o načinu i postupku dodjele 

stambenih jedinica u najam, te Pravilnikom o načinu korištenja i raspolaganja, o čemu se u slučaju potrebe 
zainteresirani korisnici za javni poziv mogu informirati osobno ili pismenim putem na sljedećim mjestima: 

-   CRS BiH, Zagrebačka 18/II, Sarajevo,  

- Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona  
Goražde, Višegrdska 2a, Goražde (zgrada Vlade BPK-a Goražde). 

 

7. Ugovor o najmu zaključuje se na neodreĊeno vrijeme. 

 
8. Pravilnicima iz tačke 6. je propisana cijena najma pojedinih stambenih jedinica, kao i maksimum primanja 

potencijalnih korisnika po članu kućanstva koji je temelj za ostvarivanje prava na najam.  

 
9. Cijena najma oformljena je temeljem argumentirano procijenjenih i pretpostavljenih troškova amortizacije, 

troškova upravljanja, troškova investicionog i tekućeg održavanja stambenih jedinica, rizika naplate, 

troškova osiguranja i pripadajućih poreskih obveza iznosi 0.90 KM po m2 za svaki od stanova navedenih u 
tački 1. (tabela stanova).   

                     

UVJETI UĈEŠĆA U POZIVU, OSNOVI I KRITERIJI ZA UTVRĐIVANJE RANG-LISTI, NAĈIN 

VREDNOVANJA I DOKAZIVANJA ISPUNJAVANJA POSEBNIH KRITERIJA  

 

Opći kriteriji/uvjeti uĉešća u dodjeli 

 
10. Na javni poziv se može javiti potencijalni najmoprimac u potrebi za socijalnim stanovanjem koji nema na 

području BiH drugu stambenu jedinicu uvjetnu za stanovanje i koji nije ranije koristio pomoć za obnovu 

stambene jedinice u svrhu povratka, i to kada je podnositelj prijave/nositelj kućanstva na dan 30. 04. 1991. 

godine imao prebivalište na području općine Goražde ili mu je u trenutku podnošenja prijave po ovom 
pozivu stambeni status riješen kroz dodijeljeni kolektivni ili alternativni smještaj u Bosansko-podrinjskom 

kantonu Goražde, i porodice koje pripadaju ranjivim kategorijama stanovništva kojima je uslijed posebnih 

okolnosti potrebna socijalna zaštita i čija imovina u mjestima porijekla nije obnovljena, a koje se ne mogu 
vratiti u prijeratna mjesta prebivališta zbog humanih uslova po osnovu zaštite ljudskih prava ili su klijenti 

Centra za socijalni rad u Goraždu definiranih Pravilnicima iz tačke 6.  

 
11. Uvjerenjem o kretanju podnositelja prijave, koje izdaje nadležni organ unutarnjih poslova, dokazuje se da je 

potencijalni najmoprimac na dan 30. 04. 1991. godine imao prebivalište na području opčine Goražde ili neke 



druge općine. Potrebno je priložiti original uvjerenja o kretanju ili ovjerenu kopiju uvjerenja o kretanju samo 

za podnositelja prijave/nositelja kućanstva. 

 
12. Pravo na učešće u dodjeli stanova iz tačke 1. nemaju potencijalni najmoprimci koji ne zadovoljavaju uvjete 

iz tačke 10, kao ni oni čija primanja po članu kućanstva prelaze maksimalan iznos iz člana 7. stav 2. 

Pravilnika o raspolaganju i uporabi stambenim jedinicama u najmu. 
 

Osnovi i  kriteriji za utvrĊivanje opće rang liste, naĉin vrednovanja i dokazivanja ispunjavanja posebnih 

kriterija  

 
Maksimalan mogući broj bodova koji se može dodijeliti korisniku iznosi ukupno 200 bodova po svim 

kriterijima zajedno, i to za: 

a)  Status raseljene osobe i/ili izbjeglice povratnika …........................................ 60 bodova 
b)  Status i stanje prijeratne stambene jedinice ................................................... 50 bodova  

c)  Sadašnji stambeni status korisnika ................................................................ 40 bodova 

d)  Pripadnost skupinama ranjivih osoba u stanju socijalne potrebe .................. 30 bodova 

e)  Pripadnost ostalim skupinama osoba u nepovoljnoj socijalnoj situaciji ......... 20 bodova 
 

13. Ukoliko više potencijalnih korisnika ostvaruju isti ukupan broj dodijeljenih bodova, prednost imaju korisnici 

koji imaju veći broj članova kućanstva.  

 

14. Ukoliko stav (13) nije eliminatoran, prednost imaju korisnici koji su ostvarili veći broj bodova na osnovu 

stambenog statusa definisan članom 5. Odluke o kriterijima (Stambeni status).  
 

15. Raseljena osoba u BiH dokazuje status sa potvrdama i uvjerenjima shodno Zakonu o raseljenim osobama, 

prognanicima i izbjeglicama povratnicima u Federaciji BiH („Službene novine Federacije BiH“, broj 15/05). 

  a) raseljena osoba u BiH potvrdom/pravosnažnim rješenjem nadležnog organa općine privremenog boravka o 
statusu raseljene osobe, 

  b) povratnik potvrdom nadležnog organa Оpćine Goražde o statusu povratnika.   

 
16. Status i stanje uništene ili oštećene stambene jedinice na području općine Goražde nad kojom je utvrđeno 

stanarsko pravo ili vlasništvo utvrđuje se kada potencijalni korisnik: 

a)  ima stanarsko pravo stečeno nad stambenom jedinicom u ranijim privremenim objektima koji se neće 
obnavljati kao što su npr. radničke barake i slično   

b) ima stanarsko pravo nad stambenom jedinicom koja se nalazi u uništenoj ili ozbiljno oštećenoj 

višeobiteljskoj stambenoj zgradi koja još uvijek nije sanirana  

c)  ispunjava zakonske uvjete/opće kriterije za dobivanje pomoći u obnovi stambene jedinice, ali je uslijed 
uvjeta koji dovode korisnika u opasnost u slučaju povratka ili trenutno onemogućavaju rekonstrukciju u 

okviru većeg područja (kao što je npr. minirano područje, nemogućnost transporta građevinskog 

materijala do lokaliteta rekonstrukcije zbog nepristupačnog puta, srušenog mosta i sl.) privremeno 
isključen iz razmatranja za dobivanje pomoći po nekom od ranijih ili aktuelnih projekata povratka i 

rekonstrukcije stambenih jedinica  

d)  nije prihvatio donaciju/nije se vratio na prijeratno mjesto prebivališta uslijed nepostojanja ostale osnovne 

komunalne ili socijalne infrastrukture (voda, struja, škola, ambulanta i sl.) 
 

17. Komplementarno činjeničnom stanju koje verificira nadležni općinski organ za urbanističke i stambeno-

komunalne poslove, ili komisije za odabir korisnika oformljene sukladno Uputstvu Ministarstva za ljudska 
prava i izbjeglice BiH o načinu i procedurama odabira korisnika projekata povratka i rekonstrukcije 

stambenih jedinica („Službeni glasnik BiH“ br. 25/04 i 48/06), ispunjavanje kriterija iz prethodnih točaka  

potencijalni korisnik dokazuje: 
a) CRPC odlukom (odluka Povjerenstva za imovinske zahtjeve izbjeglica i raseljenih osoba) i/ili 

b) Pravosnažnim rješenjem o povratu stanarskog prava (rješenje nadležnog općinskog organa o povratu i/ili 

uvođenju u posjed)  



c) Službenim zabilješkama sačinjenima u vezi s uvjetima koji izravno utječu na mogućnost obnove 

stambenog objekta konkretnog potencijalnog korisnika; neprihvatanje donacije i  nemogućnost povratka 

zbog nepostojanja temeljne komunalne i socijalne infrastrukture. 

 

18. Sadašnji stambeni status potencijalnog korisnika dokazuje se:  

   a) Boravak u kolektivnim oblicima zbrinjavanja ili alternativnom smještaju i improviziranim naseljima ili 
smještaju - potvrdom nadležnog organa  

   b) Podstanarski odnos - ugovorom o podstanarskom odnosu (ovjeren ugovor o zakupu) koji ne može biti 

sklopljen s bližim srodnikom. Bližim srodnicima u smislu ove odluke smatraju se članovi porodičnog 

kućanstva u skladu sa zakonom, odnosno bračni drug, djeca (rođena u braku ili van braka, usvojena ili 
pastorčad),  bračni drugovi djece, roditelji bračnih drugova (otac, majka, očuh, maćeha, usvojilac), braća i 

sestre, unučad bez roditelja, kao i druga lica koja je korisnik dužan po Zakonu da izdržava ili su ta lica 

dužna da izdržavaju korisnika, a koja zajedno sa njim trajno žive i stanuju, kao i lica koja sa korisnikom 
žive u ekonomskoj zajednici više od 10 godina, ili više od pet godina, ako su zaključili ugovor o 

doživotnom izdržavanju. 

 

19. Pripadnost ranjivim kategorijama stanovništva kojima je zbog posebnih okolnosti potrebita socijalna 
zaštita podrazumijeva: 

 a) Osobe sa invaliditetom preko 60%  invalidnosti i CZR 

 b) Samohrani roditelji, staratelji ili hranitelji obitelji 
 c) Posebne ranjive kategorije (šehidske obitelji/obitelji poginulog branitelja, obitelji nestalih osoba, bivši 

logoraši, civilne žrtve rata, žene žrtve rata i  sl.)  

 d) Ostale ranjive kategorije (kronični bolesnici, povratnici s liječenja i sl.)  
 

20. Pripadnost pojedinim skupinama iz prethodne tačke dokazuje se potvrdom koja se pribavlja od nadležnog 

organa/ustanove ili druge pravne osobe kod kojih se vode službene evidencije. 

 
21. Pripadnost ostalim kategorijama u stanju socijalne potrebe podrazumijeva: 

  a) Korisnike socijalnih davanja  

  b) Umirovljenike    
  c) Nezaposlene osobe 

  d) Porodice sa djecom školskog uzrasta i predškolskog uzrasta 

 
22. Pripadnost pojedinim skupinama iz prethodne tačke dokazuje se uvjerenjem organa nadležnog za svaku 

kategoriju posebno, i to:  

a) Korištenje socijalnih davanja - relevantnim dokazom koji se pribavlja od nadležnog centra za socijalni 

rad ili nadležne općinske službe za socijalnu i dječiju skrb, 
b) penzioneri - kopijom posljednjeg čeka od penzije, 

c) nezaposlena osoba - potvrdom od službe za zapošljavanje i nadležnog CSR 

d) djeca školskog uzrasta - potvrdom od školske ustanove 
e) djeca predškolskog uzrasta – izvodom iz matične knjige rođenih. 

 

 

DOSTAVLJANJE PRIJAVA, VREDNOVANJE KRITERIJA I NAĈIN FORMIRANJA RANG-LISTI 

KORISNIKA 
 

23. Prijava se skupa s dokazima o ispunjavanju kriterija iz javnog poziva dostavlja na Pisarnicu zgrade Vlade 
Bosansko-podrinjskog kantona Goražde, adresa Višegradska 2a Goražde, osobno ili preporučeno putem 

pošte, u zapečaćenoj koverti s naznakom: ZA JAVNI POZIV - „SOCIJALNO STANOVANJE U BiH“ – 

NE OTVARAJ,  
  

24. Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona 

Goražde zaprima, evidentira prijave i po isteku roka iz poziva ili naknadno, a u skladu s Pravilniku o načinu 



i postupku dodjele, neotvorene prijave dostavlja prvostepenoj Komisiji koja primjenom načela 

dvostepenosti i pravom na prigovor provodi postupak odabira korisnika u skladu sa pravilnicima iz tačke 6. 

 
25.  Daljnja obrada prijava, vrednovanje kriterija, objavljivanje i donošenje preliminarne rang-liste korisnika za 

dodjelu stanova, pravo na prigovori dodjela stanova u najam, te potpisivanje ugovora o najmu vrši se 

isključivo u skladu s pravilnicima iz tačke 6. 
 

26. O opravdanosti prigovora i verificiranju rang-liste korisnika za dodjelu stanova u najam odluku donosi 

drugostepena Komisija, čije odluke provodi prvostepena Komisija, a u skladu s pravilnicima iz tačke 6.  

 

VRIJEME TRAJANJA POZIVA 

 

27.  Javni poziv je trajno otvoren do 30. 06. 2011. godine, a prvo evaluiranje će se izvršiti 30 dana od dana 
objavljivanja javnog poziva tj. najkasnije do 09. 12. 2010. godine. Ostala evaluiranja će se vršiti prema 

utvrđenoj potrebi (slobodnih stambenih jedinica) i u skladu s sukladno pravilnicima iz tačke 6. 

 

28. CRS zadržava pravo da sve zahtjeve-prijave prispjele poslije 30. 06. 2011. godine odbije, uključujući i 
korisnike čija dokumentacija nije kompletna i validna ili se pokaže da nije u skladu s činjenicama 

prikupljenima temeljem obilaska terena  i intervjua s korisnikom. 

 
INFORMACIJE I KONTAKTI 

 
U cilju informiranja što većeg broja zainteresiranih potencijalnih korisnika, Javni poziv objavljen je na oglasnim 

tablama zgrade Vlade BPK Goražde, Ministarstva za socijalnu politiku, zdravstvo, raseljena lica i izbjeglice 

Bosansko-podrinjskog kantona Goražde, te kolektivnim centrima u BPK Goražde i Sarajevskom kantonu i 
alternativnim smještajima u RS-u u saradnji s Ministarstvom za izbjeglice i raseljena lica Vlade RS-a i 

Ministarstvom raseljenih osoba i izbjelica FBiH. Također, obavijest o raspisanom javnom pozivu objavljena je i 

na internet stranici Ministarstva za socijalnu politiku, zdravstvo, raseljena lica i izbjeglice Bosansko-podrinjskog 
kantona Goražde. Sve informacije u vezi s javnim pozivom mogu se dobiti u: 

- Ministarstvu za socijalnu politiku, zdravstvo, raseljena lica i izbjeglice Bosansko-podrinjskog kantona   

Goražde, Safet Starhonić, telefon 038 228-439 

-  CRS BiH, Sarajevo, Đenana Mekić, telefon 033 663-781  
 

 

 
 

 

 
 


